Program “Seksualno, fizičko i emocionalno nasilje nad djecom – determinacija, karakteristike, prevencija, istraživanje, zakonska regulativa, dokazivanje “
U toku maja i juna 2012. godine, u svim kantonalnim ministarstvima unutrašnjih poslova u Federaciji BiH, Federalno ministarstvo unutrašnjih poslova – Federalno ministarstvo unutarnjih poslova realizuje edukativni Program "Seksualno, fizičko i emocionalno nasilje nad djecom – determinacija, karakteristike, prevencija, istraživanje, zakonska regulativa, dokazivanje", u vidu predavanja – edukacija za policijske službenike, kao i za predstavnike drugih organa koji u vršenju poslova iz svoje nadležnosti imaju dodira sa navedenom problematikom.
Program Federalnog ministarstva unutrašnjih poslova - Federalnog ministarstva unutarnjih poslova, odobren je od strane Upravnog odbora finansijskog mehanizma za implementaciju Gender akcionog plana Bosne i Hercegovine od 03.11.2010. godine – FIGAP program.
Predavanja - edukacije se izvode na osnovu Sporazuma o podršci provođenju navedenog Programa, koji je zaključen između Ministarstva za ljudska prava i izbjeglice BiH, Agencije za ravnopravnost spolova Bosne i Hercegovine, Gender Centra Federacije Bosne i Hercegovine i Federalnog ministarstva unutrašnjih poslova, kao i na osnovu Memoranduma o razumijevanju i saradnji na Programu, koji su zaključeni između Federalnog ministarstva unutrašnjih poslova - Federalnog ministarstva unutarnjih poslova i kantonalnih ministarstava unutrašnjih poslova, kao institucionalnih partnera u provođenju Programa.
Predavanja – edukacije o navedenoj problematici u svim kantonalnim ministarstvima unutrašnjih poslova realiziraju se od strane: dr. sci. Milosavljević Mladena, savjetnika direktora u Federalnoj upravi policije, Bešo Hidajeta, višeg inspektora Federalne uprave policije, Smriko Fatime nastavnika na Policijskoj akademiji, Kovačević Jusufa nastavnika na Policijskoj akademiji i po jednog predstavnika kantonalnog ministarstva unutrašnjih poslova. Moderator edukativnih radionica je dr. sci. Taib Spahić.

U okviru navedenog Programa od strane pomenutih predavača vrše se predavanja o fenomenologiji i općim karakteristikama seksualnog, emocionalnog i fizičkog zlostavljanja djece, te o policijskom, krivično-pravnom i psihološkom aspektu istraživanja, prevencije i procesuiranja ovog krivičnog djela. Do sada su realizirana predavanja - edukacije u kantonalnim ministarstvima unutrašnjih poslova u Tuzli, Orašju, Mostaru, Ljubuškom, Travniku, Bihaću i Livnu, na kojima je učestvovalo ukupno 220 polaznika, a slijedi realizacija u preostala tri kantonalna ministarstva unutrašnjih poslova u Zenici, Goraždu i Sarajevu.
